
БАЧАДОН САРАТОН ОЛДИ КАСАЛЛИКЛАРИ БЎЛГАН АЁЛЛАРДА 

НЕВРОЛОГИК ВА ПСИХОЭМОЦИОНАЛ ЎЗГАРИШЛАРНИНГ ПСИХОСОМАТИК 
ЖИҲАТЛАРИ 

 
 

http://dx.doi.org/10.5281/zenodo.17352952 
 

АННОТАЦИЯ 
Репродуктив тизимнинг саратон олди касалликлари патогенезида психологик 

омилларнинг роли етарлича ўрганилмаган. Этиологияси турлича бўлган икки касаллик Одам 
папилломавируси (HPV) билан ассоциацияланган бачадон бўйни интраэпителиал 
неоплазияси (CIN, n=38) ва гормонал дисбаланс билан боғлиқ эндометрий гиперплазияси 
(ЭГ, n=32) бўлган аёлларда психоэмоционал ҳолат ва стресснинг биологик маркерларини 
қиёсий баҳолаш. Назорат гуруҳи (n=40) билан таққосланганда, ҳар иккала асосий гуруҳда 
HADS шкаласи бўйича юқори ташвиш ва депрессия даражаси қайд этилди (p<0,001). Ушбу 
психологик дистресс стресс гормони – кортизолнинг суткалик профилининг бузилиши ва 
ЭЭГда мия фаоллигининг ўзгариши билан корреляция қилди. Касалликнинг сабабидан қатъи 
назар, "саратон олди" ташхиси универсал психосоматик жараёнларни ишга туширади. Бу 
жараёнлар эса, ўз навбатида, иммун (CIN ҳолатида) ва гормонал (ЭГ ҳолатида) тизимлар 
фаолиятига салбий таъсир кўрсатиши мумкин бўлган муҳим патогенетик омил ҳисобланади. 

Калит сўзлар: саратон олди касалликлари, CIN, эндометрий гиперплазияси, 
психосоматика, психонейроиммунология, стресс, кортизол, ЭЭГ, иммун жавоб, гормонал 
дисбаланс. 

  
Ибодуллаеву Ноилу Махмудовну 

Бухарский государственный медицинский институт, Бухара, Узбекистан 
 

ПСИХОСОМАТИЧЕСКИЕ АСПЕКТЫ НЕВРОЛОГИЧЕСКИХ И 
ПСИХОЭМОЦИОНАЛЬНЫХ ИЗМЕНЕНИЙ У ЖЕНЩИН С ПРЕДРАКОВЫМ 

ЗАБОЛЕВАНИЕМ МАТКИ 
АННОТАЦИЯ 

Роль психологических факторов в патогенезе предраковых заболеваний 
репродуктивной системы изучена недостаточно.  Сравнительная оценка 
психоэмоционального состояния и биологических маркеров стресса у женщин с двумя 
заболеваниями различной этиологии – ВПЧ-ассоциированной цервикальной 
интраэпителиальной неоплазией (ЦИН, n=38) и гиперплазией эндометрия (ГЭ, n=32), 
связанной с гормональным дисбалансом. По сравнению с контрольной группой (n=40), в 
обеих основных группах были зафиксированы высокие уровни тревоги и депрессии по шкале 
HADS (p<0,001). Этот психологический дистресс коррелировал с нарушением суточного 

https://orcid.org/0009-0006-0562-8560
http://dx.doi.org/10.5281/zenodo.17352952

профиля гормона стресса – кортизола и изменениями активности мозга на ЭЭГ. Независимо 
от причины заболевания, диагноз «предрак» запускает универсальные психосоматические 
процессы. Эти процессы, в свою очередь, являются важным патогенетическим фактором, 
способным негативно влиять на функционирование иммунной (в случае ЦИН) и 
гормональной (в случае ГЭ) систем. 

Ключевые слова: предраковые заболевания, ЦИН, гиперплазия эндометрия, 
психосоматика, психонейроиммунология, стресс, кортизол, ЭЭГ, иммунный ответ, 
гормональный дисбаланс. 

  
Ibadullaeva Noila Makhmudovna 

Bukhara State Medical Institute, Bukhara, Uzbekistan 
 

PSYCHOSOMATIC ASPECTS OF NEUROLOGICAL AND PSYCHOEMOTIONAL 
CHANGES IN WOMEN WITH PRECANCEROUS UTERINE DISEASES 

 
ABSTRACT 

The role of psychological factors in the pathogenesis of precancerous diseases of the 
reproductive system remains underexplored. The aim of the study was a comparative assessment of 
the psychoemotional state and biological markers of stress in women with two diseases of different 
etiologies: human papillomavirus (HPV)-associated cervical intraepithelial neoplasia (CIN, n=38) 
and endometrial hyperplasia (EH, n=32) associated with hormonal imbalance. Compared to the 
control group (n=40), both main groups showed significantly higher levels of anxiety and 
depression on the HADS scale (p<0.001). This psychological distress correlated with a disturbed 
diurnal profile of the stress hormone cortisol and changes in brain activity on EEG. Regardless of 
the disease's cause, a "precancerous" diagnosis triggers universal psychosomatic processes. These 
processes, in turn, are a significant pathogenetic factor that may negatively affect the function of the 
immune (in the case of CIN) and hormonal (in the case of EH) systems. 

Keywords: precancerous diseases, CIN, endometrial hyperplasia, psychosomatics, 
psychoneuroimmunology, stress, cortisol, EEG, immune response, hormonal imbalance. 

  
Кириш. Замонавий превентив онкологияда эндометрий гиперплазияси (ЭГ) ва 

бачадон бўйни интраэпителиал неоплазияси (CIN) каби саратон олди касалликларини ўз 
вақтида бошқариш муҳим аҳамиятга эга. Ушбу касалликларнинг патогенези турлича бўлиб, 
ЭГ асосан прогестерон билан мувозанатлашмаган сурункали эстроген стимуляцияси 
(гормонал дисбаланс) билан боғлиқ бўлса [1], CIN этиологияси Одам папилломавирусининг 
(HPV) юқори онкоген штаммлари билан персистен инфекцияга бориб тақалади [2]. 
Анъанавий клиник ёндашувлар ушбу касалликларни асосан гистопатологик нуқтаи назардан 
ўрганса-да, "саратон олди" ташхисининг бемор психологиясига таъсири етарлича эътиборга 
олинмай келмоқда. Кўплаб тадқиқотлар CIN ташхиси қўйилган аёлларда юқори даражадаги 
хавотир, депрессия ва психологик дистресс кузатилишини тасдиқлайди [3; 4]. Ушбу дистресс 
ҳолати саратондан қўрқиш, даволаш усуллари ва келажакдаги фертиллик борасидаги 
ноаниқликлар туфайли янада кучаяди [5]. 

Бироқ, бу психоэмоционал ўзгаришларни стандартлаштирилган ҳолда баҳолаш ва 
уларга ёрдам кўрсатиш амалиёти суст ривожланган. Мавжуд тадқиқотлар асосан психологик 
дистресснинг мавжудлигини қайд этиш билан чекланиб, унинг нейробиологик асосларини 
эътибордан четда қолдирган. Маълумки, сурункали психологик дистресс гипоталамо-
гипофизар-буйрак усти бези (ГГБ) ўқи ва симпатик нерв тизими орқали реал, ўлчанадиган 
нейроэндокрин ва иммун ўзгаришларга олиб келади [6]. Эндометриоз каби соҳаларда стресс 
ва яллиғланиш ўртасидаги боғлиқлик ўрганилаётган бўлса-да [7], бу нейро-психо-
гинекологик боғлиқлик бачадоннинг саратон олди касалликлари доирасида деярли 
ўрганилмаган ва бу мавжуд илмий адабиётлардаги долзарб бўшлиқни ташкил этади. 

Тадқиқотнинг мақсади этиологияси турлича бўлган CIN ва ЭГ касалликларида 
психоэмоционал дистресснинг умумий қонуниятларини, унинг нейрофизиологик (ЭЭГ) ва 
нейроэндокрин (кортизол) кўринишларини қиёсий таҳлил қилиш орқали ушбу 
касалликларнинг ягона интегратив психосоматик моделини шакллантиришдан иборат. 

Материаллар ва усуллар. Ушбу тадқиқот 2024–2025-йиллар давомида Бухоро 
вилоят Соғликни Сақлаш бошқармасининг Республика ихтисослаштирилган онкология ва 
радиология илмий- амалий тиббиёт маркази Бухоро негизида ўтказилган "ҳолат-назорат" 
турдаги кузатувчан, аналитик тадқиқотдир. Тадқиқот Абу Али ибн Сино номидаги Бухоро 
давлат тиббиёт институтининг Биоэтика қўмитаси томонидан маъқулланган ва барча 
иштирокчилардан тадқиқотда қатнашиш учун ёзма розилик хати олинган. 

Тадқиқотга жами 110 нафар аёл жалб қилинган бўлиб, улар қуйидаги уч гуруҳга 
ажратилди: 1-гуруҳ (Назорат гуруҳи, n=40) анамнезида гинекологик, соматик ва руҳий 
касалликлари қайд этилмаган, профилактик тиббий кўрикдан ўтган соғлом аёллар; 2-гуруҳ 
(CIN гуруҳи, n=38) гистологик тасдиқланган бачадон бўйни интраэпителиал неоплазияси 
(CIN I-III) ташхиси қўйилган беморлар; 3-гуруҳ (ЭГ гуруҳи, n=32) гистологик тасдиқланган 
эндометрий гиперплазияси (атипиясиз ва атипия билан) ташхиси қўйилган беморлар. 
Гуруҳларнинг ўртача ёши бўйича статистик ишончли фарқлар аниқланмади (p>0,05). CIN 
гуруҳи асосан ёшроқ (ўртача ёш 32,9±6,1), ЭГ гуруҳи эса кечки репродуктив даврдаги 
аёллардан (ўртача ёш 38,1±5,5) ташкил топди. Комплекс текширув қуйидаги усулларни ўз 
ичига олди: Психометрик баҳолаш беморлардаги психоэмоционал ҳолатни 
стандартлаштирилган тарзда баҳолаш учун Хавотир ва Депрессиянинг Госпитал Шкаласи 
(HADS) қўлланилди. 0-7 балл – норма, 8-10 балл – субклиник, 11-21 балл – клиник 
даражадаги ўзгаришлар сифатида интерпретация қилинди. Нейрофизиологик баҳолаш: бош 
миянинг функционал ҳолатини объектив баҳолаш учун компьютерлаштирилган 
электроэнцефалография (ЭЭГ) текшируви ўтказилди. Ёзув халқаро "10-20" тизими бўйича 
амалга оширилиб, асосий ритмларнинг (альфа, бета, тета) спектрал қуввати таҳлил қилинди. 
Нейроэндокрин баҳолаш: стресснинг асосий биологик воситачиси бўлган кортизол 
гормонининг суткалик фаоллигини ўрганиш мақсадида сўлакдаги кортизол миқдори 
аниқланди. Намуналар куннинг учта нуқтасида (эрталаб, тушда ва кечқурун) йиғиб олинди 
ва иммунофермент таҳлил (ELISA) усулида (ng/ml) аниқланди. Маълумотларга статистик 
ишлов бериш SPSS 26.0 дастури ёрдамида, Studentнинг t-testi, ANOVA ва Pirson корреляция 
таҳлили қўлланилган ҳолда амалга оширилди. Статистик ишончлилик даражаси учун p<0,05 
қиймати қабул қилинди. 

Натижалар ва муҳокама. Психометрик текширув натижалари асосий гуруҳларда 
назорат гуруҳига нисбатан хавотирлик ва депрессия даражаси кескин юқори эканлигини 
кўрсатди (1-жадвал). 

 
Курсатгич 1-гурух (назорат) 2-гурух (CIN) 3- гурух (EG) 
Хавотир “А” 
шкаласи 4,5 ± 1,8 9,8 ± 3,1* 9,2 ± 2,9* 

Депрессия “Д” 
шкаласи 

3,8 ± 1,5 8,2 ± 2,8* 7,9 ± 2,5* 

Изоҳ: p<0,001 – Назорат гуруҳига нисбатан статистик ишончли фарқ. 
Энг муҳими, CIN ва ЭГ гуруҳлари ўртасида психоэмоционал дистресс даражаси 

бўйича статистик ишончли фарқ аниқланмади (p>0,05). Бу ҳолат, касалликнинг биологик 
сабабидан қатъи назар, "саратон олди" ташхисининг ўзи универсал психоген стрессор 
эканлигини кўрсатади. 

Нейрофизиологик ва нейроэндокрин натижалар ушбу субъектив кечинмаларнинг 
объектив асосларини тасдиқлади. ЭЭГ таҳлили асосий гуруҳларда тинч ҳолат учун масъул 
бўлган альфа-ритм фаоллигининг сусайиши ва психологик зўриқиш белгиси бўлган бета-
ритм фаоллигининг ортишини кўрсатди. Сўлакдаги кортизол таҳлили назорат гуруҳига 
нисбатан асосий гуруҳларда ГГБ ўқининг дисфункциясини, хусусан, кортизолнинг суткалик 

профилининг яссиланиши ва кечки кўрсаткичларининг юқори эканлигини тасдиқлади. 
HADS бўйича ташвиш даражаси, кечки кортизол миқдори ва ЭЭГдаги бета-ритм фаоллиги 
ўртасида ишончли ижобий корреляция аниқланди (r > 0,5; p<0,01). 

Олинган натижалар шуни кўрсатадики, "саратон олди" ташхиси универсал 
психологик дистрессни, бу эса ўз навбатида умумий нейрофизиологик (МНТ 
дисрегуляцияси) ва нейроэндокрин (ГГБ ўқи дисфункцияси) ўзгаришлар занжирини ишга 
туширади. Бизнинг фаразимизча, ушбу умумий психосоматик ўзгариш ҳар бир касалликнинг 
ўзига хос патогенетик занжирига салбий таъсир кўрсатади: CIN ҳолатида сурункали 
гиперкортизолемия HPVга қарши иммун жавобни заифлаштирса, ЭГ ҳолатида мавжуд 
гормонал дисбалансни чуқурлаштириши мумкин. Шундай қилиб, психологик омил икки хил 
касалликда турли патогенетик йўллар (иммун ва гормонал) орқали касалликнинг кечишига 
салбий таъсир кўрсатувчи муҳим омил сифатида намоён бўлади. 

Хулоса. Бачадон бўйни интраэпителиал неоплазияси ва эндометрий гиперплазияси 
билан касалланган аёлларда, касалликнинг биологик сабабидан қатъи назар, юқори 
даражадаги психоэмоционал дистресс (ташвиш ва депрессия) ва у билан боғлиқ 
нейробиологик ўзгаришлар кузатилади. Психоген стресс CIN ҳолатида иммун тизимни 
сусайтириш, ЭГ ҳолатида эса мавжуд гормонал дисбалансни чуқурлаштириш орқали ҳар бир 
касалликнинг патогенезига салбий таъсир кўрсатувчи муҳим омил бўлиши мумкин. 
Репродуктив тизимнинг саратон олди касалликларини бошқариш амалиётига беморнинг 
психосоматик ҳолатини стандартлаштирилган баҳолаш ва коррекция қилишни киритиш 
мақсадга мувофиқдир. 

